
pagpapaalab sa apoy
ng kasaysayan

“Itaguyod ang pagsulong
ang pag-aalab ng apoy
ang apoy ng kalayaan
sa lahat ng panahon...”
- Apoy, Tulisanes

SENTENARYO ng deklarasyon ng kampo ng ilustradong
taksil na si Emilio Aguinaldo ng huwad na kasarinlan
sa Pilipinas noong Hunyo, 1898. Iyan ang pinag-iingay
ng reaksyunaryong administrasyong US-Ramos na
ipagpapatuloy lamang ni Estrada, kasabwat ang mga
lokal na naghaharing-uri na nag-aastang mga kampyon
at kadugo ng mga bayani ng kasaysayan na nagbuwis ng
buhay para sa kalayaan. Limpak-limpak na salapi na
naman ang ginasta sa magagarbong paggunita ng
okasyon. Ngunit sa aktwal ay ipinagpipilitan lamang nito
sa sambayanan na malaya na ang Pilipinas kahit higit
kailanman ay garapalan nang ipinalalamon ng
naghaharing sistema sa imperyalismo ang yaman —
maging tao, kalikasan o kasarinlan man — ng bansa.

Sa pagkakataong ito, babakasin ng Punla ang
simulain at pagpapatuloy ng pakikibaka ng
mamamayang Pilipino para sa tunay na kalayaan.
Babaybayin ng mga katha ang diwa ng pakikipaglaban
ng mamamayan sa mga mananakop mula nang dayuhin
ng pyudal na Espanya hanggang ngayong nasa kuko ng
mandaragit na imperyalismong US-Hapon. Maaaninag
sa kasaysayang ilalahad ng mga tula, awit, dula, komiks
at mga siping liham ang pagpupunyagi ng diwang
rebolusyonaryo sa patuloy na paghahanap ng ganap na
paghulagpos sa namuo nang tanikala ng
malapyudalismo at malakolonyalismo. Sa kabila ng
maririing tangka ng mga reaksyunaryo at taksil sa



rebolusyon na ang makatarungang digmaa’y supilin,
sirain at lusawin upang maipagpatuloy ang pag-ukok ng
tatlong salot sa yaman at karangalan ng lipunang
Pilipino.

Paalala ang mga tulang Kahapon, Metamorposis at
Pagbabago sa walang-katapusang proseso ng pag-igit ng
lahat ng bagay — habang umiinog ang panahon, ayon sa
batas ng materyalismong dyalektiko at istoriko. Sa
kursong ito sinakop ng kolonyalismong Espanya ang
Pilipinas na siyang nagpanganak sa simulain ng
mapagpalayang paglaban na sasalaminin ng Gamu-gamo
ng Himagsikan, Sa Ating Mga Bayani, Pamana,
Kinabukasan at Mapulang Pagpugay sa iyong Pagsilang.
Mula noon ay nagbagu-bago lamang ang anyo ng
pagkabilanggo ng Pilipinas sa pagpasa-pasa nito sa
kamay ng mga mananakop na Amerikano at Hapones,
hangang muling sakluban ng imperyalismong US. Sa
esensya ay hindi kailanman lumaya ang Pilipinas, saksi
ang pagtraydor ng mga ilustrado ng kampo ni Aguinaldo
noong 1898 at ng mga kaliwang oportunistang sina Lava
at Taruc noong dekada’ 50 sa pinuhunan ng dugong
mga himagsikan ng mga tunay na anak ng bayan.

Ang kasalukuyan ay
kakatawanin ng mga kathang
Dalawang Tula sa Tangcong Vaca,
Sa Semento, Kalayaan at DRB,
Tanging Solusyon. Mga karanasan
ito sa Bikol na salaminan ng
dinudustang buhay ng mamamayan
sa harap ng nagpapatuloy na
paniniil ng mga dayuhan at lokal na
makapangyarihan — sa anyo ng
nagbubulagang anti-mamamayang
pagpapalakad ng papet na rehimeng nakaluhod at
sumasamba sa imperyalistang globalisasyon.

Pangunahing saklolo ng imperyalismo,
pyudalismo at burukrata kapitalismo ang globalisasyon
sa tangkang patuloy na maghari sa bansa at sa buong
daigdig. Ngunit lalo lamang nitong pinapaigting ang
bangayan sa hanay ng naghaharing-uri na nag-aagawan
sa kinakamkam na yamang ang masang anakpawis




naman ang lumikha. Unti-unti nitong paghihingaluhin
ang imperyalismo sa krisis ng sobrang produksyon,
kambal ng paghina ng pampulitikang kapit nito.

Samantala, bukod sa awit
na Bulok na Estado at sa dulang
Kardong Tagparak na nalikha sa
isang larangan, ang
kapasyahang lumaban at
magpunyagi sa pagkilos bilang
tugon sa panggigipit ng
naghaharing sistema ang
ilalahad ng Tulad ng Batong
Buhay; Tunay na Laya, Nasa
Pagkakaisa; at Pabaon. Patunay
na ang kaguni-gunita ngayong
1998 ay hindi ang ating
“paglaya”, kundi ang pagpapatuloy natin sa
mapagpalayang rebolusyong sinimulan nina Gat Andres
Bonifacio. Dahil ito sa kalagayang hindi pa natin
nakakamit ang ganap na kasarinlan. Mga buhay na
tagpo ng pakikibakang ito ang Ilang Sipi Sa Mga Liham
ng Buhay Pakikibaka, hinango mula sa koleksyon ng
mga liham ng ilang kasama mula sa iba’t ibang larangan
at/ o disposisyon.

Ang huling ilang tula, pati ang regular na komiks
na Hukbong Mapagpalaya, Uring Manggagawa ay
pagpupugay sa lahat ng bayani ng demokratikong
rebolusyong bayan — kapwa yaong luma at bago.
Nariyang kilalanin ang katatagan at pagpupursigi ng
rebolusyonaryong puwersa — kapwa pultaym o nasa
lokalidad — sa pakikipagrebolusyon (Hamon, Dakilang
Hukbo, Katatagan); ang pag-alay ng sarili sa bayan
anumang sakit ang sapitin (Panghahawakan, Pag-
aambag, Kuliglig: Dalawang Tula); ang pagpanata sa
pagbaka sa burgis na tunguhin upang maipagtagumpay
ang pambansa-demokratikong rebolusyon na may
sosyalistang perspektiba (Panday, Buhay Hukbo) at ang
pagtanaw sa tagumpay na itong makakamit lamang sa
mahigpit na pagkakaisa at determinasyon ng masa at
Hukbo, sa gabay ng Partido (Mayon).




Sa landas ng Ikalawang Dakilang Kilusang
Pagwawasto, higit kailanman ay pinagtitibay ng
rebolusyonaryong kilusan ang panatang ipagtatagumpay
ang rebolusyong sinimulan mahigit isandaang taon na
ang nakararaan.

Ito ay pagtutuwid sa kasinungalingang ginawaran
tayo ng kalayaan nang unang iwagayway ni Aguinaldo
ang bandila ng Pilipinas.

Ipinaglalaban kasi ang kalayaan — kaya’t patuloy
nating hinahanap ito. At ang iwinawagayway nating
bandila ay kulay pula.

Isulong ang rebolusyong 1896!

Mabuhay ang demokratikong rebolusyong bayan!

Panrehiyong Istap sa Propaganda at Kultura
Hunyo, 1998

TULA

KAHAPON
Ka Dizon
Hunyo 1997

Ang kahapon ay palubog na araw
hanggang tuluyang mawalan ng tanglaw
Sumapit ang umaga, muli siyang nasilayan
muling tutungo doon sa kanluran

Ang kahapon ay tanglaw ng karanasan
Di mawawaglit sa ating isipan
Pag-aaral na dapat pahalagahan

Nang umunlad, murang kaisipan

Partido’y kamuntik nang malunod sa kahapon
Dumanas ng mahahabang gabi ng karimlan
Ngunit ngayo’y muling naghuhubog
Pagwawasto’y isinusulong, Partido’y babangon

Ang kahapo’y mahalaga:

Tanglaw ng mga ideya

Nang kamalaya’y tumalas pa

Marxismo, Leninismo, Maoismo ang gigiya

Punla



Metamorposis
Luisa borja
22 Hunyo 1996

Uod:

mula sa sinapupunan

ng kanyang ina

siya ay iniluwal

isang itlog

resulta ng mga prosesong
inisyatiba ng magulang
batas ng kalikasan

Itlog:

naging uod

sa murang kaisipa’t karanasan
hinarap mga kontradiksyon
unti-unting sumusulong
unti-unting umuunlad
nagbabago ayon sa batas

na itinakda ng kalikasan

alam ang patutunguhan

alam ang daan ng kalayaan

Paru-paro

itlog na nagbago

uod na umuunlad

sa sapot ng kontradiksyon
ganap na pag-unlad marating
ganap na paglaya’y makamtan
magandang kinabukasan

Patuloy

ang batas ng buhay

ng kalikasan at bagay-bagay
may mawawala’t mamamatay
at may katapusan

para bigyang puwang

ang pagsibol ng mga bago.

PAGBABAGO
Leoncio Bagani
3 Hunyo 1997

Umiihip ang hangin
Nilalagas, nilalagas

ang mga dahon ng noon
upang likhain ang ngayon.

Umiihip ang hangin
lalagasin, lalagasin

ang mga dahon ng ngayon
upang likhain ang bukas.

IBA G SAH !

Tayo ang hanging umiihip

tayo ang lalagas sa mga dahon ng noon
tayo ang lalagas sa mga dahon ng ngayon
tayo ang lilikha ng bukas.

GAMU-GAMO SA HIMAGSIKAN

Hango mula sa kasaysayan ng Rebolusyong 1896,
Alay sa mga rebolusyonaryong martir

Rodolfo Carandang

Oktubre 1992

Kay ganda ng bakas na inyong iniwan,
Mga halimbawang dapat pamarisan
Sa tyaga’t talino, bukas na isipan

at butil na ginto ng kabayanihan

Sa ningas at ningning ng isang lampara,
kayo’y gamu-gamong nagkusang sumugba
Sapagka’t sa inyo’y langit ang kapara,

sa katotohana’y mamulat ang mata

Wala nang hihigit sa inyong pag-ibig,

sa bayan n'yong mahal na perlas ng dibdib
di kayo nanghihinayang na dugo’y itigis
Upang dumakila bayang iniibig,

Dakilang bayani ang aral n’yong punla,
Buhay na halaman ngayo’y sumagana,
Hindi malilimot ang inyong gunita,

nang lahing malaya... ng bayang malaya.

Wala nang hihigit sa rebolusyonaryong pag-ibig,
ang kadakilaan ay ang paglilingkod sa lupang tinubuan.

Hunyo 1998



SA ATING MGA BAYANI
Ka Leni, kasapi ng SPL

Maraming bayani itong ating bayan

Ka Wen, Ka Renden at iba pang mamamayan
Di ba ninyo alam, mga kasapiang nanganghina
Ang inyong paglamig, isang kamalian?

Huwad na kalayan, supil ng dayuhan
Pang-aapi’t paghamak ang kinahantungan
Alalahaning itinayo itong ating Hukbong Bayan
Para maipagtanggol buong sambayanan

Bansag ng militar, tuta ng dayuhan
Sila ngayo'’y sadyang inaatasan
Aahon sa bundok upang manlagim
dahil inatasan ng bulok na lipunan

Kaya’t masigasig buong mamamayan
Ating kayamanan ngayo’y kinakamkam
di natin isusuko sa mga dayuhan
Sukdulang mapatid buhay nating laan

Mabuhay, mabuhay ang ating isigaw

Handang lumaban ang Bagong Hukbong Bayan
mamatay, masawi, walang alinlangan

Dahil sa mahal nating Inang Bayan!!!

PAMANA
Sagisag Tejero
10 Pebrero 1998

Halina, Kasama, ating pagyamanin

Ang lupang pamana ng ninuno natin
Huwag silang tikisin... huwag bibiguin
Ang tigang na lupa’y muling panariwain

Ang dakilang aral ng mga bayani
Na nangabuwal na sa dilim ng gabi
Ito’y ating damhin, huwag isantabi
Ito’y kayamanan na di mapapawi.

Ang baril mong tangan huwag luluwagan
Kamao’y ikuyom, ihanda sa laban!
Bawat buga nito’y katumbas ay buhay
Ng mga nandahas sa laya’y umagaw

Ang determinasyon, disiplinang bakal
Papangyarihing lagi ito’y ating gabay
Diwang mapanlaban, laging ikinintal
Pamana sa atin sa pagtatagumpay

Kung sa pakikibaka, tayo’y malagasan

Di dapat manghina, bagkos ay tumapang
Ang dugong pumatak sa bukid at linang
Ito ang didilig papanday sa laban.

Kahapo'y marami ang nagsipag-alay
Ng buhay at dugo sa pakipaglaban,
Pamana sa ating mga iniluwal

At sa saling-lahi, ito’y kayamanan!

Ang pakikibaka'’y walang katapusan
Hangga’t ang lipuna’y may uring gahaman
Ang diwang pamana’t mga karanasan

Ito ang lalagot sa gapos ng bayan!

KINABUKASAN
Leoncio Bagani
21 Hulyo 1997

Tahan na, munting ligaya.
Sumisikat na ang araw.
Ipapasyal kita sa burol

at ipamamalas sa'yo

ang gintong bukid

na naging sagana

matapos diligin ng pawis at dugo
ng maraming mga ama at ina.

MAPULANG PAGPUPUGAY SA ARAW NG

IYONG PAGSILANG
Lorenzo Magpunyagi
14 Disyembre 1997

Mula sa sinapupunan ng bayang nagpupumiglas,
Nagpupumilit makawala sa hawlang kinasasadlakan
Sumibol ang pintig ng panibagong-buhay

Punlang ipinaglihi sa rebolusyonaryong pagpupunyagi
Sanggol na iniluwal sa banig ng kontradiksyon
Antagonismo ang nagsilbing komadrona;

Bente-sais ng Disyembre, pumailanlang ang iyong tinig
Hudyat ng paghihiwalay ng dalawang kulay

Ang kulay ng pulang dugo na bumabalot sayo

Simbolo ng kagitingan at katapangang siyang magiging tugon
Sa panangis ng bayang nalugmok sa hirap,

Sa kumunoyn karalitaaan.

Araw ng iyong pagsilang ay isang hudyat

Ng pagpasok ng rebolusyon sa panibagong yugto ng buhay
Inihele ka sa duyan ng digma

Mga putok ng baril ang nagsilbing uyayi

Lumaki kang taglay ang kapasyahang

Adhika'y ipagtagumpay

Sa iyong pagsilang, labis na nagalak ang iyong ina
Ang amang malaon nang naghihintay

Mga kapatid na patuloy sa pakikibaka

Anaki’y nagkaroon ng tala sa kanilang daan
Magsisilbing tanglaw upang hindi muling maligaw
Ang sinimulang pakikibaka

Ng iyong mga ninuno.

Sa iyong paglalakbay dumaan sa iba’t ibang balakid

Mga pagsubok na pilit mong nilagpasan

Matatarik, at makikitid na daan

Nariyng madapa ka, nariyng mahulog

Sa bawa’t pagkadapa'’y pilit nilalapa ng halimaw na kaaway,
Mga buwitreng nagnanais na patuloy kang ibulid nang
walang hanggang pagkaalipin

Datapuwat naririyan ang tatlong tala na sa’yo’y pumapatnubay
Itinuturo sa’yo ang tamang daan

Tinuturuan kang lumakad, lumangoy sa dagat

At dahil sa iyong pagtalima s kanilang banal na salita

Nanatili kang nakatindig sa harap ng mga hambalos
Patuloy kang nagpunyagi upang manatiling bag-as
At bantayog ng rebolusyon.

Sa iyong kanang kamay tangan mo ang sibat
Sandatang ginagamit mo upang gapiin ang halimaw
Sa kaliwang kamay mo naroroon ang kalasag
Sandata at pananggalang sa pakikibaka;

Humayo kang taglay ang tibay at ibayong pananalig
Na sa iyong paglalakbay kasama mo ang mamamayan

Ngunit sadyang ang kaaway ay hindi basta matutulog
Hindi basta papayag na magapi sa pagtutuos

Mula sa loob ay pilit kang winasak

Nais agawin, iyong sibat at kalasag

Pilit binubulag, iyong mga mata

At mas masahol pa

Nais ka nilang pugutan ng ulo!

Nakaririmarim na mga balakin!

Mga taksil sa bayan!

Nais tayong iligaw ng landasin

Isadlak sa karimlang walang hanggan!

Salamat at naging matalino ka

Nakita mo ang “sakit” na dumapo sa katawan

Kalawang na nais sumira sa bakal ng kapasyahan

Dahil sa IDKP nalamapasan mo ang kritikal na yugto ng iyong
buhay.

Mula roon ay patuloy kang naglayag sa laot
Higit na matatag, higit na matibay
Kapasyahang isulong ang rebolusyon
Handang harapin ang bagong hamon

Lagi na’y katuwang mo ang masa

Sa pagsulong sa ulan tuwing may unos

Sila ang walang kupas na tala ng iyong buhay,
Ang kabuuan ng iyong buhay.

Sa araw na ito muling gugunitain
Ang dakilang araw ng iyong pagsilang
Muling babaybayin ang landas na iyong tinahak
Iwawagayway ang pulang bandilang taglay ang maso at karet
Sagisag ng iyong katapatan at kagitingan,;
Ipagdiriwang ang iyong mga tagumpay.
Sisiigaw ang buong hanay:
Mabuhay ang PKP! Mapulang pagpugay sa iyong pagsilang!!!

ANG MISTERYO NG TANGCONG VACA
Ka Laiya

Isang araw noon, dala kapirasong papel
malawak na kagubatan,

pag-aari na ng tusong mayayaman
ginawang pasto, bantay mga goons
panindak sa magsasakang

nagpipilit mabuhay sa biyaya ng lupa

Misteryo ng Tangcong
nilukob ng pyudalismo

at mula sa kasukalan, maingat na yapak
ng mga kabataang sukbit ay sandata
dala ang sulo ng digma

sisindi sa gasera ng bawat dampa
magpupunla sa bawat bukid at parang
ng abang magsasaka

At iniluwal ang mga anak ng Tangcong
ngayon, lumalaban!

Sumibol na punla’y

pinagyaman, inaruga

ng matiyaga’t masinsing gawaing masa

sanigan ng rumaragasang armadong pakikibaka
nagbabandila ng demokratikong mithiin
Rebolusyong Agraryo, susing pampakilos

sa pangunahing puwersa ng pakikibaka.

Sa malawakang pagtugon,
Naglagablab, sulo ng digma sa Tangcong!

Punla



At naghangad pang pabilisin ang digma
Naglaro, naghabol ng bugso
insureksyunistang linya’t gasgasang labanan
nanganak ng sakit, NGOismo’t repormismo

At nalambungan ng ulap
ng disoryentasyon ang Tangcong.

At Marxismo, Leninismo, Maoismo

muling nakapangibabaw,

Kilusang pagwawasto, mahigpit na sinulong
paglalagom, pagpupunahan

mga teoretikal na pag-aaral

siyang panawagan

lubusin, lubusin ang rektipikasyon
hawakang mahigpit, pamumuno ng uri.

Muli, banayad, ngunit tiyak
Nagpanibagong sigla
ang pakikibaka sa Tangcong!

TANGKONG
Ka Mauricio
26 Disyembre 1997

Sa kabundukan mo’y iyong kinalinga

Libong aliping inalipusta

Kabuhayan sa kapatagang ipinagkait sa kanila
Sa basal mong lupa kanilang tinatamasa
Maraming taon na ring ika’y pinagpala

Ng tipakin, makapal nilang mga palad
Nagpunla ng buhay na bumuhay sa madla
Ngunit hanggang ngayn sila’y nananatiling dukha
Sa kandugan mo rin uusbong

Mapanlaban nilang diwa

Hindi tumugot na habang-buhay ay dukha
Buong giting, nilabanan ang mapagsamantala
Marami na ring bayani nila

Ang sumanib sa mataba mong lupa.

Ngunit heto na naman ang ganid na dayo
Kasabwat pa ang mapang-aping gubyerno

Sa ngalan ng mga batas nilang makadayo
Handang sirain at hakutin likas na yaman mo
Sa sinapupunan mo’y magmimina daw ng semento
Upang mga duhay sa paanan mo’y umasenso
Nangangako ng trabaho

Ngunit sa ibang lugar na katulad mo

Ito’y puro lamang panloloko

Mga lupaing dating taniman

Ngayo’y golf courses na, may condo’t pabrika
Ang iba’y magarang subdibisyon na

Ang iba naman ay tulad mo, ginagawang mina;
Ang iba’y libingan ng mga taong nag-aalsa.

Wala silang pakialam madurog ka man, masira
Polusyon at dislokasyon, kusa pa nila

Handa nilang supilin, nangangalit na masa
Mapunuan lang kanilang pagnanasa

Hangad nilang superganansyal

Ngunit h'wag kang mag-alala

Mga masa sa iyong kanlunga’y nag-aalsa

Hindi papayag na manatiling dusta

Hindi papayag na ika’y lapastanganin nila
Karapatan hindi isusuko nang basta

Hindi umaasa sa himala ng batong bathala

Umaasa sa sariling lakas, nagbubuklod, nagkakaisa
Sa tulong ng Partido’t Hukbong mapagpalaya
Laging nakahanda upang ipagtanggol kal!l!

Sa SEMENTO

katha ng isang YS na nag-integra sa bundok Tangcong
Vaca

Paraomang mawawaran daga
Magboborogkos sa makosog na pagtuligsa
Kan makauring sitwasyon sato maiimukna
Kaining pagmimina nin semento sa satuya

Minsan ta pang hilingon ining kinaponan

Masang magsasaka haloy nang niraratakan

Sa panahon pa nin Kastila, Pade igwang nagkakagaradan
Nagbuwis ning buhay sa repormang agraryong gusto tang
kamtan

Amerikano nag-abot, nagposturang kasurog

Laon na ngani ang katotohanan sa Kastila, kita an
totoong nalopog

Bandang huri tunay na kolor nagluwas man sana
Maghabas nin yaman pagkatapos imasaker kita

Inagaw man kan Hapon sa kolonyang EU

ang gubyernong Timon

Pagbirik kang tambod kang papet na gubyerno
digdi otro nalantad

Kaon kiisay magsirbi sa duwang imperyalistang nababantad
Masa nagdesisyon, Partido Komunista kang Pilipinas

asin Bagong Hukbong Bayan iyo na inogbon

Para sa interes ninda iyo an pagla-om

Para mapogolon pag-alsa kan dakulang masa

Idineklara pekeng independensya

Kaya poon kaidto papet na gobyerno

Roxas, Marcos, Macapagal, Aquino mayong pinag-iriba

Mga asendero, burukrata-kapitalista para itulod an interes nin
imperyalista na amo ninda

Ngonyan yaon na , factory nin semento

Matao daa nin trabaho

Madagdag nin buwis sa gubyerno

Ini pag-agaw sa dagang mayor na problema kan mga paraoma
Asin kon may buwis may mapaduman

sa sukab na pulitiko ta.

Kaya mga paraoma, mga namamanwaan man
Kita magkasararo sa paglantad asin paglaban
Sa mga panloloko asin paghabons a yaman
Sa satuyang daga, bukid pati kadagatan

An totoong simbag sa mga inagrangay

Iyo ang pagkaborogkos asin armadong paglalaban
Kusog kan mga paraoma, trabahador, estudyante asin
propesyunal

Nganeng marompag taan lumang sistema

asin dagos nang makamtan tunay na katalingkasan!

KALAYAAN
Zoren Valdimar
18 Marso 1998

Kalayaan, kalayaan, kaytamis bigkasin at pakinggan

Ngunit may kalayaan nga bang dapat tayong ipagdiwang

Sa Hunyo 1, na tinawag na ika-100 taong araw ng “kalayaan”?
Wala, walang dapat ipagdiwang na tunay na kalayaan

Pagkat ang kalayaang ipinaglaban nina Andres Bonifacio’y
Malaon nang isinuko ng mga taksil na pamunuang ilustrado
Na pinangunahan nina Emilio Aguinaldo

Sa bagong mananakop na imperyalismong Amerikano

Na siyang nagpahirap sa sambayanang Pilipino

Nang magwakas ang ika-2 Digmaang Pandaigdig

Sa udyok ng imperyalismong Amerikano, bansa nati’y
Ginawang malakolonyal at malapyudal

para makamit ang walang taning na pagkontrol at paghahari
At dahas ng estadong burges, pyudal na bayaran,

Malayang ginamit sa panunupil ng mga demokratikong
karapatan

At sa walang sawang pagsasamantala sa likas na yaman ng
bayan

Habang tayong mga Pilipino’y pinaghati-hati at pinaglaban-
laban

Sa paggamit ng eleksyong burges at digmang mapanalakay
lalong lumubha, krisis ng ating bansa

Kalayaan, kalayaan, kay lungkot pakinggan

Pagka’t pagmasdan ang bandilang nakawagayway sa ating
bayan

Hindi sagisag ng tunay na paglaya sa kuko ng mga banyaga
Pagka’t ang kulay sa itaas, sagisag ng dayong bandila

At ang kulay sa ibaba na siyang tanging kulay ng bandilang
Pilipinas

Patuloy na nilulukob ng dayong bandila...

Kalayaan, kalayaan, dapat ipaglaban at angkinin
Huwag hayaang habang panaho’y patuloy na yurakan

ng mga taksil sa bayan, imperyalistang dayuhan!

Mga martir na bayaning nag-aalay ng buhay sa lupang mahal,
Alab ng kalayaang dapat nating igiit —

tayong mga uring anakpawis at mga panggitnang uri —

Higit pang magpunyagi sa pagpapatuloy ng panghihimagsik
Buong tapang na labanan ang mga lokal na naghaharing uril!

Lagutin ang kadena ng pagkaaliping lakob ng imperyalismo
Hanggang sa maiwagayway sa ating dambana

Pulang bandila na siyang tunay na sagisag
ng ganap na paglaya at demokrasya sa ating bansal!

Y

——

DRB, TANGING SOLUSYON
mula sa larangan ng sorsogon

Noong ako’y musmos, mapangarapin
Laging nagtatanong kung ano ang lihim
Kung ano’t ang digmaan ay di nasusupil

Sa aking paglaki ay nakamulat
Pagsasamantalang nagaganap at lantaran
Na hanggang sa ngayon ay nananalakay
Sa lahat ng dako nitong kapuluan

Saan ba nagmula itong kaguluhan
Ito kaya’y dala ng mga dayuhan
Kakawing ba nito mithiing kaunlaran
O sadyang kakambal ng sanlibutan?

Saglit na naudlot mga pagtatanong

Nang isang kasama’y sa akin tumugon
Hangga’t marami pang magsasakang gutom
Tuluy-tuloy pa rin itong rebolusyon

Kaya’t humayo ka sa pakikibaka

Mga anakpawis, uring manggagawa at magsasaka
Baril ang gamitin sa pakikidigma

Dudurugin natin ang bulok na sistemal

Iwaksi ang ugat ng pagsasamantala
Hubugin ang karit ng masong paglaya
Tanikalang bakal ng imperyalista

[to’y papatirin na rin ng lakas ng masa!

TULAD NG BATONG BUHAY
Leoncio Bagani
23 Mayo 1997

Tulad ng mandirigma,
tulad ng batong buhay;

sa buhos ng ulan
ay ‘di naagnas

sa init ng araw
ay di nabibitak

sa tama ng lintik
ay ‘di naaabo

sa agos ng baha
ay ‘di natitinag

sa hampas ng hangin
ay ‘di gumuguho

tulad ng mandirigma,
tulad ng batong buhay.

TUNAY NA LAYA, NASA PAGKAKAISA
Edzel Sumalig
Marso 1998

Mithiin at pangarap ay makakamit natin
Kahit may balakid sa ating landasin
Lakas ng masa at iisang diwa
Magbibigay-laya sa mga inapi at dinusta

Ang adhikain nitong sambayanan

Tunay na demokrasya at kalayaan

Subalit binabaliktad ng mga gahaman
Tayo daw ay di uubra at naliligaw ng daan

Kahit gano’n ang paniniwala ng mga hangal

Masang Pilipino, magpapatunay at di malilinlang

dahil nariyan, ating tanglaw at gabay

Partido Komunista na nagsisiguro sa tamang landas at
daan

Tayo nang kumilos at magkaisa

Panawagan sa mga inaping bansa

Upang tayo’y matanglawan ng tama

Marxismo, Leninismo, Maoismo ang tunay na diwa

Pangarap na paglaya nitong ating bansa
maaaninag sa bukang liwayway
mangyayari tiyak na sisilay

ang mapulang bukas ng ating tagumpay

Dito magaganap ang makauring paglaya

Na ginagabayan ng wastong pampulitikang linya
at walang alinlangan na wawakasan

ang paghihirap ng aping mamamayan!

S| TATANG MANUNGOD SA TAMBANG
26 Nobyembre, sa larangan ng Albay

Si Tatang Anghel nag-istorya sakuya
Pagkadangog mi kan sarong bareta
Tulong pulis an tinambangan, pinatumba
Nin pinaniniwalaang yunit kan BaHuBa.

An sabi niya kadto, narurumdoman ko pa

sa mahahambugon na mga pulis, uyamon daa sinda,
“Su kahoy mi na pangharong, saindang pigkumpiska,
Pigkurua, pigruluwas, kina pinagbental!”

Saro pa daang nangyari sa aki niya

Na saro man sanang arog sa iyang paraoma
Piagpalays sa estaran kaineng pulisya

Suruguon kan despotikong asendero na mahiwas an
daga

Kaya naman ngaya sa pangyayaring ambus

An sa iyang kaugmahan, silensyo alagad bulanos
Ta dawa ngaya pano, sinda nabawasan

Mientras kita an padagos sa paglaban

Kami man na pig-istoryahan

Nakamati ni pagkusog sa paninindugan

An batas kan digma ta, sabot paano ni Tatang,

Na bako pang kaganahan an nanggaganang pagtambang

An taktikal na opensiba, mantang nagpapaluya

Asin padiit-diit na pandaog sa mga kaiwal ta

Alagad an matuod na piggigikanan kan satong kusog
Ining pagkasararo sa prinsipyo kan namamanwaan

Dakol pa lugod, mga Tatang, Nanang

an satuyang kasurog sa panghaluyang digmang bayan
Pagkubkob nin kabanwahan hali sa kabubuldan
Sagkod makua an tunay na katalingkasan.

PABAON

Ka Laiya
Okt 1997

(Para sa RYG, isang taong naging katuwang
sa isang rekoberi/ rekonstraksyon erya)

Dumating kayo noong panahon ng unos
Upang bumahagi sa puspusang pag-aayos
Magkakasama tayong humarap sa hamon

Ng patuloy na pagpapanday ng haligi ng digma
Ng paghahabi sa nagusot na mga hibla

ng kasaysayan ng Tangcong Baka

Magkakasama tayong sumalunga sa ulan
putik at kadawagan sa mahabang paglalakbay
Di alintana, sungit ng kalikasan

Kailangang humakbang, ibayong sumulong
Pag-igpaw ng digmang bayan

ang dalisay na layon.

Ang ating sandata, bakal na determinasyon
kritikal na sentidot’t proletaryong

entusiasmo ng paglikha’t pagkatha

habang alalay na nakasukbit, rebolusyonaryong
pakuwela

nagbibigay-kulay at buhay

sa entablado ng digma

Sa digma, sadyang puno ng “paalam”
Mga “pagkikitang-muli”
sa uli, haharapin bang antas ng hamon

pagsustine, pagsustine, mga solidong tagumpay.

Dramatikong pagsulong
hamon ng panahon.

Saanman dalhin ng agos ng digma
Babaunin ng diwa, mga gintong aral

ng pagpupuno sa mga natitirang patlang
ng pagkakalkal sa mga nanatiling hadlang
Na sa pagpapanibagong-sigla

kasabay tayong napanday

Babaunin ng diwa ang hudyat

ng mainit na pagtugon ng masa

Magsisilbing ningas, patuloy na magpapaalab
Sa kapasyahang

Hawiin ang ulap

ng mga agam-agam

Babaunin ng diwa ang tuwa

Ng mahigpit na pagkakapatiran

Ang mga kuwentong nalikha ng pagsasamahan
At pananatilihing mataginting

Pintig at himig ng himagsikan

Siyang magtatambol sa pagsilay ng umaga.

KATATAGAN
mula sa larangan ng Sorsogon

Sa kabila ng masalimuot na landas ng Rebolusyon
Narito pa rin tayo, tuluy-tuloy sa pagbangon

Mapaniil man ang kahirapan at kaaway nais tayong
ibaon

Pilit pa rin tayong tumatayo at patuloy na yumayabong

Kaya lakas nating taglay, dapat na panatilihin
Kailangan, pagwawasto sa mga maling gawain
Nakaraang kamalian atin nang baguhin
Upang lubos na tagumpay, ating anihin

Lakas ng katagumpayan, nasa ating kamay

Upang maibagsak, kapangyarihan ng kaaway

Kaya’t masa ay pukawin, pakilusin nang sabay-sabay
Umalpas sa tanikala ang kahirapan nitong buhay

Sa pag-angkop sa gawain huwag na sanang mag-
alinlangan

Pagka’t ito’y makakaya kung ito ay susubukan
Kaya sa pakikidigma tunay na kailangan
Determinasyon sa sarili at lubos na katatagan.

HAMON
Salvador Rojo
23 Disyembre 1997

Tayo’y naririto

Para pag-aralan ang lipunan
Pandayin ang sarili

Sa proletaryong paninindigan
Iwaksi ang pagkamakasariling
Itinuro sa bulok na lipunan

Tayo’y naririto

Para manguna’t maging modelo
Iwaksi ang disoryentasyon
Magsikhay, magwasto

Yakapin ang MLKMZ

Gabay sa pagkatuto

Tayo’y naririto

Para magsasaka’y kaulayawin
Sila’y pukawin at organisahin
Armasan, pakilusin

Papel nila’y mahalaga

Sa armadong pakikibaka

Tayo’y naririto

Para mamuno sa Hukbong Bayan

Tutukan di lang paglaban
Kundi gawaing edukasyon,
Propaganda’t produksyon

Pati ang pangkulturang rebolusyon

Tayo’y naririto

Para sa iisang layunin
Paglingkuran ang sambayanan
Pagsasamantala’y pawiin

At lipuna'’y baguhin

Maging kapalit ma’y buhay natin

PANGHAHAWAKAN
Yoyong Clamatr, Jr.
4 Abril 1998

Sa ano mang kahirapan, dapat panghawakan
Prinsipyong ipinaglalaba’y huwag bibitawan
Nang di malaglag sa dahon ng kasaysayan
Ang tanging buhay na sa baya'y iniaalay

Saan man kumilos, matatag ang loob

Ano man ang pagsubok, handang lagpasan

Nang mapanatiling lagi, angking katatagan

Sa rebolusyonaryong landas, higit pang magpakahusay...

DAKILANG HUKBO

George Kalipunan
26 Marso 1998

Sa pagsilang ng isang bagong Hukbo

Ang Partido sa kanya'y namumuno
Nakikibakang masigla at handa sa sakripisyo
Kapangyarihan ng mamamayan kanyang itatayo

Dakilang hukbo’y lalago at di guguho

Dumaan man sa pagkabigo’y hindi maaaring sumuko
Determinadong isulong estratehikong yugto

upang reaksyunaryong Hukbo , tuluyang maigupo

Mga tagumpay at kabiguan na dinaanan
Mga aral nito’y pinagyayaman
pang-ideolohiyang kamalayan

Maling kaisipan, hinahadlangan

Masang pinagliilngkuran, lumalakas sa paglaban
Nagsisilbing tungtungan, pagwawasto sa kamalian
Armadong pakikibaka, nananatiling taglay
Demokrasya’t kalayaan, tiyak mapapasakamay

Mga taktikal na opensiba ng Hukbong Bayn
Umaalingawngaw at lokal na gahaman, pangamba'’y di
mapigilan

Pagsulong ng digmang bayan di kayang sagkaan

Huwag nating kaligtaan linya at patakaran

Mulat na isabuhay, disiplinang bakal ng Bagong Hukbong
Bayan

Katumbas man nito’y buhay , tungkuli’y gampanan
Palayain ang bayan sa tatlong salot sa lipunan!

TAGUDTOD, SA PAGDILIM
Kris Lorenzo
5 Oktubre 1997

Saglit lang, hahabulin ang hiningang
Nakikipag-unahan sa mahaba-habang lakaran
Ipanghihilamos ang lamig ng hangin,

Mga bituin sa langit, kukumustahin

Sa bawat malayong paglalakbay,
Pagdaan sa tagudtod, hinihintay-hintay
kapag mga ugat, ubos nang malagot
paa at tuhod, ubos nang mamaluktot

Pag-abot sa tuktok, tatanaw sa parang

Sa rikit at rilag ng dinustang bayan

Kikilatisin doon, sinapit niyang kalagayan

At muli’t muling itatantong pagbabago’y kailangan

Kailangang sa kamay ng mapagsamantala’y lumaya
At sa pakikipaglaba’y kalimutan ang ginhawa

Sa tagudtod, kita ma’y saglit na mamahinga

Ang patuloy na paglakbay, doon din ang simula.

PANDAY
Nelson Ressureccion
20 Nobyembre 1997

Mag-aral, mag-aral
Maging mulat at sulong
sa ating pakikibakang
Magbasa; magsuri at
magsiyasat

Mahalagang gabay natin
sa paggawa

Maglingkod, maglingkod

Sa sambayanan at uring manggagawa
Linangin ang katangiang rebolusyonaryo
“Para kanino” laging isipin

sa paggawa

Sumalig, sumalig

Sa talino at lakas

Ng malawak na masa
Kumilos at matuto
mula sa kanila
Makiisa’t itaguyod
kanilang interes,

sa paggawa

Proletaryong paninindigan

Proletaryong pananaw
Paunlarin, pandayin

Magkaisa, magkaisa
Buuin, patatagin ang lakas
ng hanay ng kasama
magtulungan, magmahalan
bigkis sa paggawa

Magpuna, magpuna

Iwasto ang kahinaa’t

mali ng bawat isa

Bakahin natin, liberalismo
Kailangan nating matuto
Upang sumulong sa paggawa.

PAG-AAMBAG
Omega Guevarra
Oktubre 1997

Walang pagtutol ni katiting man,
ang namutawi, maging sa mga labi
kundi agam-agam sa daratnang
lugar na paroroonan.

Ngunit lahat ay dagling naparam
nang sumagi ang katagang
“paglingkuran ang sambayanan,”
laging umasa’t magtiwala sa masa
dahil sa kanila nagmumula

lakas at pag-asa.

Habang naglalakbay, abala ang diwa
sa paglilimi
sa mga bagong gawaing dapat nang simulan.

Katulad ng mga alon sa dagat,

may patutunguha’t may hangganan;
paglalakbay ng rebolusyonaryo’y
may simula at may tagumpay.

Magkahalong tuwa’t pangamba

ang bumalot sa kamalayan

Habang papalapit

sa bagong disposisyong lugar.

Doo’y itutuloy ang gawain sa rebolusyon:
Isang bagong hamon

sa mga proletaryado.

Saan man may labanan,

may inaapi kasi’t pinagsasamantalahan.

Lahat ay dagling naparam
Nang sumayad ang mga paa sa dalampasigan

Lalo’t sa pagtunghay mo’y ngiti ang sasalubong
Nilang lagi nang handang

mag-ambag sa rebolusyon

tungo sa pagkamit

ng bagong tagumpay

ng demokratikong rebolusyong bayan.

Kuliglig Sa Gubat Ng Digma:
Dalawang Tula

Mga duri-duri na maiingay sa gabi’t araw
Walang ibang libangan kundi makipagsabayan
sa mga taong nagkukuwentuhan

Parang mandirigma ng sambayanan
Hindi nagpapatalo sa kaaway
buhay man ay ialay

Mga duri-duri, nakakasiyahan natin
Kapag nasa ilalim ng kakahuyan

Nakakabingi,
Nakakatulili
pero laging masayang pakinggan

Para bang mga kasamang
nagkakasayahan
nagtatalakayan
nagpupunahan
hanggang sa sila’y
magkaintindihan

Tuloy ang laban.

Andrea Ybanez
10 Abril 1998

Nagsasalimbayan sila sa gabi
Katahimika’y binabasag

ng koro

nilang nagpapaalam

sa mundo

Naglalamay tayo sa gabi
Katahimika'y kinakaibigan ng
tapang

ng gerilyang sa kaaway
nakaabang

Kapwa lumilikha ng kariktan:
sa gubat, salimbayan ng huni
sa bayan, kalayaan sa pagkagapi
Na bakit, ngunit gayong
kakambal ay kamatayan.

Gano’n nga ang mangarap ng paglaya:
nilang pagdaka’y iiwang manipis na kalansay
ang dating luntiang katawan
nating pagdaka’y iiwang mapula ang lupa,
laman ay pataba sa tatamnan
ng ganap na pagkakapantay-pantay.

Ang Pulang mandirigma pala’y
tulad ng kuliglig:

nag-aalay ng buhay

matapos umawit

ng pagkatamis-tamis na himig.

Kris Lorenzo
23 Marso 1998

BUHAY HUKBO

Ka Patty

Ka Michael

Ka Jiggs

mga kababaihang manggagawa;

para sa pagdiriwang ng ika-29 anibersaryo ng BHB 1998)

Sa kanayunan na napuntahan ko

Sadya ngang kay hirap ng buhay hukbo
Mabasa ng ulan, mabilad sa araw
Maglakad sa gubat nang walang kapaguran

Dito’y aking nasaksihan,

diwa ng pakikibaka, tangan ay sandata
Mahigpit na pagkakaisa kasama ang masa
Sa pagsusulong ng armadong pakikibaka

Walang alintana, malayo man sa pamilya
Damang pagod at gutom ay kinakaya

Kaya’t kung susuriin, lahat ng ito’y babakahin
Upang pagsasamantala’y pawiin!

Walang ibang adhikain, sa isip, sa salita at sa gawa
Ang magsulong ng demokratikong digma

Ako’y napatigil, nakadama ng paghanga

Bakit nga ako’y hindi nakahanda

Sa kalunsura’y api’t pinagsasamantalahan din
Ah... walang dapat nang pag-atubilihan

Hindi dapat manatiling tagasigaw lamang
Tatangan ng armas, kapiling ang iba

Sa buhay hukbo, ako’y sasama.

MAYON, MULA SA DI-KALAYUAN

Leoncio Bagani
15 Setyembre 1997

Babalik kami

Uusigin ang mga maylikha

ng tanikala ng kaapihan at pagsasamantala
sa iyong paanan.

Ang pulang Hukbo

ay muling makakadaop-palad
ng mga ama at mga ina

at mga anak ng lumilikha

ng yaman sa kapatagan

sa iyong paanan.

Muling maririnig

ang masasayang pintig

ang mga pandigmang himig
at mga mapanlabang tinig
ng maliliit na magsasaka

Didiligang muli

ang nag-ugat nang binhi

ng kilusang magsasaka,

ng rebolusyong lalagot

sa gapos ng pagkaalipin sa lupa
sa iyong paanan.

Babalik kami

at muling madarama

at mababatid sa lahat ng dako
ang muling pagsibol ng lakas

at kapangyarihan ng mamamayan
sa iyong paanan.

Panata iyan.
Panata.

ILANG SIPI MULA SA
MGA LIHAM NG BUHAY
AT PAKIKIBAKA

8 Disyembre 1995

Sana kung malapit lang ang bawat isa sa atin ay may
kuwentuhang matagal-tagal, at talakayang buhay man lang. Biruin
mo ang pagitan natin ay matinding bundok at Maharlika Hi-way, pati
mga kampo ng ky.

Sa buhay namin naku, sibot kami lagi sa paghanap ng
pagkain kapag naglalakad kami. Tapos inaabot ng gabi sa mga
lakaran. Matindi ang ahon pati, walang matinong lakaran, walang
pantay. Nalilipasan ng pagkain. Talagang tiis ang pagod at puyat
alang-alang sa sambayanan, at bahagi na rin ang mamatay. Kaya
habang buhay pa tayo ay walang humpay na sulatan. Pinaghahandaan
ko na ito. Kahit napakaganda ng aming erya. Mag-uunahan na lang
nyan. Marahas talaga ang digmaang ito. Ka Lani

4 Pebrero 1996

Marami ngang mga pang-IPOP na mga problema't usapin
na dapat nating harapin, pangibabawan at maalpasan ngayong
1996. Kailangan ang ibayong pagpapakatagag, pagsisikhay at
pagpupunyagi pati ha ang paggawa ng wasto at epektibong
pamamaraan sa paglutas ng mga ito. Sa gabay at praktika ng
MLKMZ ay nagwawagi at makapangingibabaw tayo. Vinceremos
ika nga! Ka Aga

16 Pebrero 1996

Ang mga kasama rito ay tulad rin marahil ng mga kasama
riyan na araw-araw ay abala sa mga trabaho, ayon sa iskedyul ng
bawat isa at wala pa namang mga mabibigat na kinakaharap na mga
problema.

Ako at ang ilang kasama minsan ay nabigyan ng pagkakataon
na makaupo sa pagsisiyasat sa pagkabuo, paggana at pangagnasiwa

Hunyo 1998 46



sa sangay sa ilang baryo. Tuwa nga ako dahil nakahalaw tayo ng
karanasan sa takbo ng sangay sa baryo. Sa pagsusuri natukoy na
may mga dapat iwasto sa pagka-unawa at mga istilo sa pagkilos ng
sangay tulad ng ayos sa istruktura, pagpairal ng buhay kolektibo at
istilo ng pamumuno ng sangay sa organisasyong masa, milisyang
bayan at mga panggitnang puwersa. Kailnangan ding iwasto ang
lantad na pagkilos, ilang gawa na hindi mabuting halimbawa at iba
pa. Nakita rin ang pangangailangan na mapataas ang kamalayan sa
mga rebolusyonaryong aktibista at mapaunlad ang mga istilo ng
paggawa para kahit wala ang mga kasama sa lugar ay kaya nilang
isulong ang gawain. Ka Noli

11 Abril 1996

Inaasahan kong natalakay na sa
inyong yunit ang dokumento ng pagtatasa
ng KTKS sa pagsusulong ng IDKP at
rebolusyonaryong kilusan. Ganoon din ang
pahayag ni AL sa anib ng ating mahal na
Partido. Nilaman ng mga nasabing
dokumento ang mga nakamit na nating
mga tagumpay sa pagsusulong ng IDKP sa
loob ng tatlong taong nagdaan. Ganoon
din ang mga kinakailangan pa nating
pagpunyagiang isaayos para sa
pagsusulong nito hanggang sa ganap na
tagumpay. Nilinaw din sa mga nasabing
dokumento ang ating mga gawain para
masagpang ang mga napakapaborableng
sitwasyong pambansa at pandaigdig para
sa patuloy na pagsusulong sa mas mataas
na antas ng ating digmang bayan.

Basta't determinado kang
makapangibabaw sa mga sakripisyo,
taglay ang proletaryong paninindigan, pananaw at pamamaraan,
tiyak na ibayong tatag ang iyong makakamit habang pinapanday ang
sarili sa gawaing masa sa hanay ng masa sa kanayunan. Ka Criso

22 Setyembre 1997

Galak na galak kami rito at tunay na kakaiba ang nadarama
kahit pa nga dadagdagan kami ng isaaraw kampo-militar. Ang ganda
ano? Biruin mo - 5 kampo, isang Batalyon HQ at 2 munisipal na
istasyon ng PNP. Wala yan, dahil kakaibang sigla ang pinapakitg
kilusang masa, kilusang edukasyon at ib pa.

Kilusan ng magsasaka para bumalik ang mga pinalayas na
magdadanaw sa isang lupain ng PML. Kilusan ng mga kabihog para
posisyon at pagproduksyon sa mga kumpiskado/ abandonadong lupa.
OP/0OD na sumabay sa mga haganap ha pambansang protesta ng
Setyembre.

Mga inihahanda, pagpapataas ng sahod ng mga
manggagawang bukid sa palaisdaan, pagpapababa ng usura sa
pautang sa abono, kilusan ng mga magsasaka sa mga lupaing
isinailalim sa CARP, kampanyang kontra-kampo-militar at iba pa.

Napakhirap isagawa, lalo na sa kalagayan ng yunit ngunit
ibayong sikap. Paisa-isa lang. Maitagumpay lang, ibabalita agad
namin sa inyo. Ka Jojo

24 Oktubre 1997

Magandang balita, nararamdaman ko uli ang pagiging CO ko.
Pero medyo malawgaw kumpara noong nakaraan. Namagohan ako
kung papaano ang pakipagsalamuha sa mga bagong kakilala at takot
sa NPA.

Sa unang punta namin sa erya grabe ang tensyon ko dahilan
sa una pakarating pa lang namin sa lugar, kung magkamali kahit
pangalan ay hindi ha makauwi. Pangalawa wala pang alam sa
katangian ng tao kahit ang pagsalita mahirap intindihin.

Sa ngayon normal na rin ang pakiramdam, nakuha namin ang
ilang pangangailangan sa gawain. Kaya sa wakas magsisimula na ang
ating kasaysayan.

Tama talaga ang nakasaad sa dokumento, walang mahirap
kung ginagawa.

Ang sulat ko na ito sadyng bitin para sa susunod na
kabanata. Ka Rudi

22 Enero 1998

Natutuwa ako sa mga ibinalita sa akin hinggil sa inyo, pati
yaong tungkol sa pagpapalaganap ng mga rebolusyonaryong awit sa
hanay ng masa. Sana ay makatulong iyon sa mga kasama na lumikha
rin ng gayon at ng iba pang porma ng likhang sining. Dapat lang na
patuloy na pasiglahin ang gawaing kultural dahil wika nga ni Kas
Mao, ang hukbong walang kultura’y mapurol ang isip at di
makagagapi ng kaaway.

Lumubha ang isa kong sakit na may katagalan ko na ring
dala-dala. Mahirap ko ngayong iangkop ang sarili nang may
relatibong kadalian sa kilos gerilya. Gayunpaman, hindi ito
magpapahina ng aking rebolusyonaryong paninindigan. Magpapatuloy
akong gagampan sa mga kakayanin ko, batay sa kasalukuyan kong
kalagayan at sa kalagayan ng lugar kong kinalalagyan. Ka Aga

KOMIKS hukbong mapagpalaya,

DAHIL SAmascaNe  UFINE Manggagawa
PAGKAULILA,

TUMAYONG AMA'T INA
NG PITONG
MAGKAKAPATID ANG ST
ANDRES. SARI-SARING
HANAPBUHAY ANG
PINASOK NIYA UPANG
BUHAYIN ANG KANYANG \ )
MGA NAKABABATANG
KAPATID.

MANGGAGAWA SIYANG UMUSBONG SA LARANGAN NG PAKIKIBAKA,
r, KASABAY ANG MILYON PANG MGA PILIPINONG NASADLAK SA
2 KALUPITAN AT HI

.
: {2 o

TANGANG
INSPIRASYON, BUKOD
SA NAGTAGUMPAY NA
REBOLUSYON SA
PRANSYA, ANG
MAMAMAYANG TULAD
NILANG MGA BUMUO SA
KATIPUNANG
ANAKPAWIS DAHIL SA
PAGPAPASASA NG

MANGANGAMKAM NA

DAYUHAN,

PINAMUNUAN NI

ANDRES BONIFACIO L 7
ANG NA SIYANG IPINAGPAPATULOY, SA af £
REBOLUS- ISANG BAGO AT MAS MATAAS NA

YONG 1896. ANTAS, N6 DEMOKRATIKONG

REBOLUSYONG BAYAN NA MAY
SOSYALISTANG PERSPEKTIBA.

ISULONG ANG DIGMANG BAYAN!!!

DULA

Nota: pagdiin sa mga ginuhitang salita

PAMBUNGAD:

Inihahandog ng Bagong Hukbong Bayan ang isang
pangkulturang produksyon mula sa Teatro Karaan
ang pandayan ng sining para sa kalayaan

ang tula-dulang pinamagatang:

ANG KUWENTO NI
KARDONG TAGPARAK

Musika/ Acapella:

Ako'y magsasakang isinilang sa dilim
Masuyong hinaplos ng simoy ng hangin
Aruga ng ina sa gitna ng parang
Walang mamanahin kundi kahirapan

Hindi pa tumitilaok ang antuking manok niya
Sa Kardong Tagparak ay gising na
Hihikab-hikab at inaantok pa

Kailangang maghanda na para magkapera

Special Effects (Espesyal na epekto)/ SFX: Titilaok!

Kapeng inanemik (hinto) at isang istik na Champion (hinto)
kay Kardong Tagparak ay almusal na iyon

Empasis, isa-isa: Hithit... (hinto)
Buga... (hinto)

Higop... (hinto)

Pasigaw, bigla: Pwa!

Walang asukal, (hinto)

sagad ang kape, (hinto)

wala ring bigas, (hinto)
bungkukan o kamote

sapagkat kagabi ay nadale
ng masibang baboy ng katabi

(SFX: Oriiiig! Oriiiig! Oriiiig!)
Sa tindahan, (hinto)
(SFX: Tok! Tok! Tok!)

Hindi naman makautang

Dahil mahaba pa sa tren ang kanyang listahan
Baka murahin pa kung susubukang
Dagdagan ang pangakong babayaran (hinto)

(Pabuntong-hininga) Hmmmmmm...
Pag-iisip sa problema ay tama na muna
Si Tungaw Kalabaw ay ihuhubo pa
Hayun! Ang araw ay sumikat na
Kalbaryo ni Kardo'y itutuloy pa

(Musika!)

Pen-pen de sarapen si Kardo ay hirap pa rin

Haw haw ang kalabaw na si Tungaw ay ganun din
Kawit, nakakangawit -

Timbon, tipon, gatong,

pagkaluto'y titigkalon

Panyong pula, pagkakopra

Ni salapi, walang natira

(Galit, diin!)
Bugbog, siya'y binugbog
Nang sa Haciendero siya'y magdabog!!!

(Padaing)
Aruy...!

Aruy kupu...!
Aaaaaah...!
Araguy...!

Pati si Tungaw Kalabaw ay naiyak tuloy
Kardong Tagparak na kawawa
Katawa'y puno ng pasa

(OA na pag-iyak)

Haaaaay!... Grabeng kapagalan, grabeng sakripisyo
Pag may produkto, tinetersyo!

(Matigas) Tatakutin ka pa pag may reklamo

ng Army (hinto), PNP (hinto)
kalasag at CAFGU!!! (hinto)

Karga ni Tungaw Kalabaw, uwi siya sa bahay (hinto)
Kardong tagparak, galit; lumupaypay

(Patawag) Tao po! Tao po!

Narinig niya

(Bigla, taranta...) Nakupu! Makikihimpil ang mga kasama!
Kasamang may baril ano ang sadya? (magalang, malumanay)
(Normal) Tanong ni Kardo sa pagkakahilata

"Ngayon pang kape at bigas ay wala

didito kayo sa aking dampa ---"

(Magalang, masaya) Makikipahinga, Kasama.
Sabi ng isa

Ang isa nama'y mahigpit na nakikamay

Maamong mukhang sa pawis ay basa

Sige ang kuwento tungkol sa armadong pakikibaka

(Patula) Ang bayan natin na lubog sa kahirapan
na maiuugat sa dantaong kasaysayan

Lalo, higit ngayon ay said sa kalayaan

Kailangang kailangan, rebolusyonaryong paglaban

(Mas maarteng patula)

Mga panginoong maylupang sadyang mapang-alipin
Pati imperyalista't burukrata'y dudurugin

Basta lang pagkakaisa'y paiiralin

Ng masang anakpawis na tulad natin

(Pasigaw, galit)

Ano ba namang mga Bahuba ito?

Naisip ni Kardo

Kahibangan, Kasama ang sakripisyo ninyo!
Kahit anong gawin sa buhay na ito

Sa bukid, di ka talaga aasenso!

Sa iglap ng segundo, mga Pulang mandirigma,
Sa bulalas ni Kardo saglit nangabigla

Subalit pinairal makauring pag-unawa

Na di masasaid sa rebolusyonaryong diwa

Dahil sa pahirap na dala ng haciendero
Kardong Tagparak sa pagkokopra'y nagretiro (hinto)
Buhay sa bukid kung lupa'y di iyoi

Makakalbo sa pagtatrabaho nang di naman umasenso.

Kaya si Kardo'y nag-isip:

(SFX: Matinis) Ting!!!

(Maragsa:) Alam ko na!

Sabi ni Kardo sa sariling

Nakinig naman sa payo ng lasing!

(Patula) Doon sa syudad nagbubulaklakan
Ang pangakong asenso ng Philippines 2000

Kardong Tagparak sa lungsod nakaisip dumayo
Sulsol ng kaibigan, sa construction daw magtatrabaho.
Sigurado daw ang pera, tiyak ang asenso

Kardong Tagparak, naniwala naman dito (hinto)

Ang pinakamamahal na tungaw kalaban ni Kardo

Kay Mr. Tusong Usurero/ Tusang Usurera ito'y nakompromiso
Halagang tatlong ilbo naisanla ito (hinto)

Meron pang interes na trenta porsyento

para Kardong Tagparak may magastos sa pagdayo (hinto)

(isa-isa) pukpok dito...

pukpok doon...

Pati daliri'y namamartilyo

Si Kardo pa ang namumura't tinatawag na gago

(isa-isa) pasan dito... (hinto)

pasan doon... (hinto)

halo dito... (hinto)

halo doon... (hinto)

Nakakakulaps ng baga ang nakakaubong semento...

Music! Sampung mga daliri

Bakit ang kontratista't engineer na bobo
Magaan ang trabaho, mataas ang suweldo
Trabahador ang dehado

Pukpok dito, pukpok doon,
Halo dito, halo doon
Dose oras, banat ng buto

Sige lang, basta't may pera dito

(Music: Ako ay may lobo)

Si Kardong Tagparak, sa lunsod dumayo
Doon sa construction, siya'y nagtrabaho
Ngunit nang magsueldo ang natira ay piso
Lahat ng konsumo, binabayaran dito

(Padaing)

Aruy!

Arukupu...!

Aaaaah...!

Araguy...!

Ang tanging nasambit ni Kardo
Matapos ang trabaho

(Music: Paa... tuhod...)

Paa, tuhod, balikat ulo

Buong katawan, parang nilampaso
Paa, tuhod, balikat ulo

Gawang construction, ikamamatay mo

Trabaho pala sa construction daig pa ang nag-araro
Dito sa lungsod, maraming amo

Oras at kilos mo dinidikta ng mga ito

Pagkat para sa kanila, ika'y hindi tao

Kundi gamit na bayaran sa pagpapayaman nilang tuso

Sa hirap ng trabaho at liit ng suweldo

Kardong Tagparak, naghanap ng ibang trabaho (pause)
Sa pabrika ng orinola, doon dumako (pause)
sinubukang mag-aplay sa kapitalistang tuso

(Maarte, matining)
~ Pangalan?
(Mapagkumbaba)
- Kardong Tagparak Y Paang-Baka po.
~ Saan nakatira?
- Sa Tangkong Baka po.
~ Asawa?
(Nakakaawa)
- sinuwag na po ng baka.

(Mas maarte, pa-seductive)
~ Ilan?

(Nabigla)
- Po?!
(Madiin, matining)
~ Ang anak?
- Wala po.
~ 0.K. Du yu hab da palowing?
(Mabilis na mabilis)
- Birth certificate, death certificate,
cedula, diploma, drivers' license, kissing license, death
license, etcetera, etcetera?!?!!
(Mabagal na mabagal) - Sige, tanggap ka na! (Pause)

Sa pabrika ng orinola nagtrabaho nga si Kardo
(Isa-isa) Buhat (Pause)

Kuskos (Pause)

Bilog (Pause)

Sa pagbabantay ng amo

Bawal manigarilyo, (pause) bawal ngumiti (pause)
Bawal tumawa (pause), bawal umihi (pause)
Basta't sa trabaho'y nakasalang na,

walang tatayo, kung hindi, lagot ka.

(Emphasis)
Bawal mag-unyon at mas lalong bawal magwelga
Ayon sa batas ni (dating) Senador Herrera

Sinuportahan pa ito ng oportunistang rebisyunista
Sabi ni Popoy Lagman, kawawa naman daw ang mga kapitalista

Ang suweldo ni Kardo, mataas pa ang unano
Ni hindi man lang umabot sa minimum na
siyento-otsenta'y singko

(Music: Doon po sa amin ni Jess Santiago)
Ay...ay...ay...ayayayay buhay

Itong si Kardo'y otso oras ang trabaho
Kumakapal ang kalyo, unti-unti pang nakakalbo
Maraming bawal sa linya ng kanyang trabaho
Ayon sa batas ng reaksyunaryong gubyerno

Ay...ay...ay...ayayayay buhay...

Kontraktwalisasyon sa paggawa kanilang pinauso
Mababang pasuweldo sa bumabagsak na halaga ng piso
Ano ba naman ito pati yata ASIN tumataas ang presyo

Kung ganito ang buhay pa'no ka aasenso
Ay...ay...ay...ayayayay patay!

Sa pagod, hirap, at haba ng trabaho
Kumalam ang sikmura, nagutom si Kardo
Tangan ang isang libong pisong isang buwang trinabaho

(SFX: Vroom - vroom! Beep! Beep! Screeeeeeech!)
Kardong Tagparak sa palengke dumiretso

Pagsakay sa dyip (pause) bumayad ng dalawang piso
Sabay hingi ng sukli sa nagmamaneho

Ang kawawang si Kardo nasermunan pa nito

(Galif): Anong sukli?!
Sigaw ng drayber sabay preno (SFX: Screeeeech!)

Hindi mo ba alam na nagtaas na ang krudo?
Pesteng oil deregulation ang may dala nito

Saang bundok ka ba galing kamo?

Hingin mo na lang ang sukli mo don sa kongreso!

Kardong Tagparak sa kanto pumara (sfx: screeeeeech!)
Nang isang talipapa kanyang nakita

kanya-kanyang diskarte ang mga tindera

Sa pagbebenta ng kanilang paninda

(Maarte, mapang-akit)

Aaay, mga suki, lapit, bili na kayo!

Murang isda, sariwa pa ito

Malaman, malinamnam, pansigang, pang-adobo
Siyento-singkuwenta lang ang kilo!!

Kawawang Kardo lalong nahilo

sa pagbagsak ng piso nagtaasan ang presyo
buti pa ang pero lahat may tao

hindi lahat ng tao may perang husto

(Isa-isa) Daing... (pows)

Tuyo... (pows)

Dilis... (pows)

Galunggong (pows)

Lampas limang piso ang bugkos ng kangkong

(Nagmamakaawa:) Tawad, ale, tawad, puwede ba?
(Mataray): Kung hihingi ka ng tawad, sa pari mangumpisal ka!

Kardong Tagparak muntik nang mapaluha
Sa eksenang palengkeng natunghayan niya

(Patula): Mabuti pa ang bilihin, lahat nagmamahalan
Tindera't mamimili, nagmumurahan

Pagkalam ng sikmura, kailangang kumain
Kardong Tagparak, sa karehan lumanding

Salubong weytres:

(Maarte): Kain kayo, Ser?

Tuloy na, upo na - ano ang inyong order?

(Mabilis): Ginataang mata ng pagong, adobong tuko?
xInihaw na pusa, nilasing na buko?

Ginisang langagm o paniking bagong prito

Huwag mahihiyang kumain, ser

May bayad dito.

Kain, (pause), nguya (pause), dighay (SFX: Burrrrrrp!)

Tanggal ng tenga,... esta! tinga (pause)
(SFX: sipol... snap... snap)

Pagtingin sa listahan (Pause + SFX): Uhhhkk!)
Nabilaukan siya!

(Inis) Naknantokwa, ang mahal naman dito!
Pati yata tubig binabayaran dito!

Pagdukot ni Kardo sa kanyang bulsa

Ang kawawang wallef niya'y wala na

Doon sa palengke nadukutan pala

nang di makabayad, ipinahuli pa siya
Buntis na pulis ang humuli sa kanya

(Diin, isa-isa) - Bugbog...
Suntok...
Sampal sa mukha

(Bakla) Kurot sa beywang

Piiiingot sa tenga

Diretso sa presinto't kinalaboso nga siya

(Padaing)  Aruy...
Aruykupu...

Ahhhhhh!

Araguy!!!

Ang tanging nasambit ni Kardo

Habang hinihimas malamig na rehas ng presinto

Ang Kardong Tagparak nag-isip nang malalim
Sa ganitong kalagayan anong mabuting gawin?

(Pakanta): Ikot (8x)
Kamot... kamot...

(SFX: matinis) TING!!!
(Maragsa): Alam ko na!

(Patula) Doon sa Tangkong Baka ako'y babalik na
Sa bundok, sa badang, magtatanim na lang
Laganap man doon pyudal na pagsasamantala
Taum-baryo nama'y bukas sa pagkalinga

Libreng gulay sa karaan (pause)

Sa sapa may tabagwang (SFX: smooooch!)
Ang palay na binayo (pause) bigas rin lang
kung wala man may bungkukan, batag, kamote
Basta't itali lang ang masibang baboy ng katabi
(SFX: Oriiiig! Origgg! Oriiiig!)

Sumulsol na kaibigan, napilitang magpautang
Kay Kardong Tagparak na handa nang lumisan (pause)

Pag-uwi sa baryo agad tinubos niya
Ang kawawang tungaw na nangangayayat na

(Mabigat na drama)

IYAK, SINGHOT, YAKAP, UNGAAAAA!

~ Kardong Tagparak, kaytagal mong nawala!

- Mahal kong Tungaw, miss na miss kita

Ikamamatay kong labis kung tayo'y magwawalay pa (pause)
Pagdaan sa kapitbahay sila'y naalok na

Saglit magpahinga at magmeryenda

Ng mamisong tinapay na_gamuta ang laki

Masarap na kuwentuhan sa mainit na kape

(Masaya)

Kardong Tagparak, tuloy, kamusta?
Tila yata umaasenso ka na
Buhay-syudad nga ba'y

Totoong masagana?

(PAREKLAMO)

Buhay syudad, Manay, hindi totoong masagana
Kahit saang sulok doon laganap ang pagsasamantala
Mga bahay ng maralita dinedemolis nila

Mga pulubi sa lansangan nagkalat, tirahan ay wala
Mga unyon at welga binubuwag nila

Ginagamit nila korte't pulisya, pasistang mga tropa
At pag mareklamo ka, kung hindi sa kulungan

Sa sementryo ang iyong punta

Pagbukas ng radyo bandang alas-kwatro (pause)
Muntik nang mamayadbad bidang si Kardo

Nang marinig ang boses ng papet na pangulo
sa mga pagyayabang na sinasambit nito

(Mala-balitang brodkast)

Salamat daw sa pamumuhunan
Ang mga kapitalistang dayuhan
Umunlad na nang tuluyan
Tigreng ekonomya ng bayan.

(Ala-Ramos)
Bla-bla-bla-bla-bla
Bla-bla-bla-bla-bla
Mabuhay, mabuhay --
Philippines 2000!

(Galit na galit):

Pwa! Anong umuunlad?

Ekonomiyang Tigre?

Para kang lasing na natuturete!

Ang akonomiya ng Pilipinas ay kuting
Kuting na mutain at puno ng uling

Sa katutulog sa lutuan ng kanin

(SFX: Miaw!)
Philippines 2000? Maniwala ka diyan!

Sa taong 2000 ang isang sakong bigas
P 2,000 na iyan!

(Ahitado, militante)

Kaya pala bansa ay ganito

Malalaking tao lagi tayong niloloko
Yumayaman sila, hirap ang tao

Ang sistemang ito'y kailangang mabago

Tama pala ang sabi ng mga Kasama
Hindi pera ang mahalaga kundi pagkakaisa

Nating mga masa sa_armadong pakikibaka
Para lipulin ang mga mapagsamantala

(Si Kardo ang magsasabi nito:)

AHITADO, MILITANTE, KUNG POSIBLE, ISIGAW:

Nasaan na ba'ng mga Kasama?

Upang ako ay makapagmungkahi na

Na kahit ngayon, bukas o makalawa
Ako'y sasama na sa armadong pakikibaka!

(Tungaw:) Oo ngaaaaaaal

TAPOS NA PO!!!

AWIT

SARUNG BANGGUI

Nlikha sa Kabikulan, panahon pa ng kolonyalismong Amerikano.
Panahong ang “mutya” na pinatutungkulan sa mga Kundiman ay ang
Inang Bayan — ng sumisintang walang iba kundi ang mamamayang
nakikipaglaban sa mga manlulupig nito. Bahagi ng kultural na pag-
angkop ng mga nakikidigma sa panahong mabigat na kaso ang
subersyon o paglaban sa establisimyento.

Em Am

Sarung banggui sa higdaan

B B7 Em
Nakadangog ako hinuni nin sarong gamgam

E Am

Sa luba ko katorogan

Em B Em
Bako kundi si-mong boses iyo palan

Em B
Dagos ako bangon si sakuyang mata iminuklat
Em

Kaidtong kadikloman ako nangalagkalag

E Am
Si sakong paghiling pasiring sa itaas

Em B m

Si-mong lawog nahiling ko maliwanag

BULOK NA ESTADO

Nilikha ng Gintong Silahis, kultural na grupo ng Bikol, noong 1988.
Capo: 8" fret; C - Em/C- Am - F - G (2x)

1.
C Em/C Am Dm G
Kayhaba ng panahong nagtiis at naghirap
C Em/C Am Dm G

Na di sana dinanas ng bayang Pilipinas

C Em/C Am Dm G
Kung hindi nagpatuta at nanghudas

Dm Am Dm G C
Ang mga naghaharing-uri na sa dayuhan kumasabwat

(pareho rin ang tipa)

2.

Kaya’t ang nangyari ang mahirap ay naghirap

Ang mayaman ay yumanman , ang busog naging bundat
Kung ganito o bayan ko ang siyang magaganap

Ang lahat mong anak ay alipin hanggang wakas

3.

Katulad ngayon ang dayuha’y nagpasasa

Panginoong maylupa ang kasabwat sa paggahasa

Sa yaman at karangalan ng bayang minumutya
Manggagawa’t magsasaka, mga anak mong inalipusta

Koro:
F C F C
Lumaban ka bayan, ito ang tanging lunas

F C Dm G
Nang ang kadena sa kamay mo’y malagot, magwakas

F C F C

Humarap nang buong tatag, makibaka nang buong sikap
F C Dm G
Bulok na estado, durugin, ibagsak

Ulitin ang 3; Koro

G C (cut)
Ibagsak...IBAGSAK!

